
Nº de expediente: PESAN1 2003/000511-1.
Denunciado: José Manuel Alda Muñiz.
DNI: 76324056-M.
Enderezo: A Rapa 2, Loureda-Arteixo.
Precepto infrinxido: 6.7º, 6.13º.
Sanción: 546,91 euros.

De conformidade co previsto na orde da Conse-
llería de Economía e Facenda do 23 de novembro
de 2001 (DOG nº 235, do 5 de decembro), os impor-
tes das devanditas sancións deberán ser aboados
nos prazos que establece o Regulamento xeral de
recadación, ou do contrario procederase, sen máis
trámite, ao seu cobramento pola vía de constrinxi-
mento regulamentaria. Para o pagamento en período
voluntario os interesados deberán recoller na ante-
dita delegación territorial da Consellería de Pesca
e Asuntos Marítimos o documento de ingreso corres-
pondente.

A Coruña, 15 de marzo de 2004.

Beatriz Mato Otero
Delegada territorial de Coruña

CONSELLERÍA DE MEDIO AMBIENTE

Resolución do 2 de outubro de 2003, do
Xurado Provincial de Clasificación de
Montes Veciñais en Man Común da Coru-
ña, polo que se resolve o expediente núme-
ro 344 que afecta o monte Recebés ou
Costa do Sal, parroquia de Santa María
de Ois, concello de Coirós.

Para os efectos previstos no artigo 28 do Regu-
lamento para a aplicación da Lei 13/1989, de montes
veciñais en man común, e de conformidade co dis-
posto no artigo 60.1º da Lei 30/1992, de réxime
xurídico das administracións públicas e do proce-
demento administrativo común, faise público que
o Xurado Provincial de Clasificación de Montes
Veciñais en Man Común da Coruña, en sesión que
tivo lugar o 2 de outubro de 2003, adoptou o seguinte
acordo:

En cumprimento do ordenado na sentenza
núm. 1215/2002 dictada por ese tribunal con data 24
de outubro de 2002, o Xurado Provincial de Montes
Veciñais en Man Común da Coruña, reuniuse o 2 de
outubro de 2003, para os efectos de estudar o expe-
diente de clasificación do monte denominado Recebés
ou Costa do Sal ditando a resolución que a continuación
se transcribe:

«Reunido o Xurado Provincial de Montes Veciñais
en Man Común da Coruña, baixo a Presidencia do
delegado provincial da Consellería de Medio
Ambiente da Coruña, con data do 2 de outubro de
2003, procédese a estudar e resolver o seguinte
expediente:

Expediente: nº 344.
Monte: Recebés ou Costa do Sal.

Comunidade: Sta. María de Ois.
Parroquia: Sta. María de Ois.
Concello: Coirós.

Antecedentes de feito.

Primeiro.-Con data do 21 de novembro de 1996
seis veciños da parroquia de Santa María de Ois
do concello de Culleredo presentaron solicitude de
clasificación como veciñal do monte denominado
Recebés ou Costa do Sal coas seguintes carac-
terísticas:

Superficie: 125,35 ha.

Lindeiros: coincide co monte Recebés ou Costa
do Sal que figura incluído no Catálogo de Montes
de Utilidade Pública co número 29.

Norte: do piquete nº 1 ao 58 seguindo a orde de
piquetes, coa estrada N-VI Madrid-A Coruña e pre-
dios particulares de veciños de Ois.

Leste: do piquete nº 58 ao 61 seguindo a orde
de piquetes, co termo do concello de Aranga e monte
Marina, Calzada e Agre. Do piquete nº 61 ao 66
co Monte Marina, Calzada e Agre.

Sur: do piquete nº 66 e 67 co monte Marina, Cal-
zada e Agre, e propiedades particulares de veciños
de Ois. Do piquete nº 67 ao 72 seguindo a orde
de piquetes con predios particulares de veciños de
Ois. Do piquete nº 72 ao 76 seguindo a orde de
piquetes coa estrada N-VI. Do piquete nº 76 ao 91
seguindo a orde de piquetes con propiedades par-
ticulares de veciños de Ois.

Oeste: do piquete nº 91 ao 104 seguindo a orde
de piquetes, e deste ao nº 1 con propiedades par-
ticulares de veciños de Ois.

Segundo.-Con data do 9 de decembro de 1996,
o xurado acordou iniciar expediente nomeando ins-
trutor a Juan Ramón Beneyto Bellas. Realizouse a
instrución librándose mandamento para a anotación
preventiva no Rexistro da Propiedade de Betanzos,
e expedindo mandamentos ao Concello de Coirós
e ao xefe do Servizo de Montes e Industrias Forestais,
así como a preceptiva publicación de edictos no Dia-
rio Oficial de Galicia e no taboleiro de anuncios
do Concello de Coirós, para os efectos de que todas
as persoas interesadas no expediente realicen as
manifestacións que teñan por conveniente.

Terceiro.-Os promotores do expediente de clasi-
ficación fundamentan a súa pretensión en que desde
tempo inmemorial veñen posuíndo e gozando o mon-
te. Presentan copia do interrogatorio do marqués da
Ensenada correspondente á Fegresía de Ois, e acta
de manifestacións ante notario así como escrituras
públicas e privadas de compravenda nas que se fai
referencia á existencia do monte aberto e común
en canto ao pasto.

Cuarto.-O Concello de Coirós formulou alegacións
ao presente expediente argumentando que o citado
monte é da súa propiedade e que figura incluído

no inventario de bens do concello coa cualificación
de comunal, e polo tanto, que ten o carácter de ben
de dominio público aínda que fora aproveitado polos
veciños, así como que figura inscrito no Rexistro
da Propiedade a nome do Concello de Coirós. O
concello achega documentación en que se fai refe-
rencia a que o concello é propietario do monte así
como a actos de dominio do concello sobre o monte
en cuestión.

Quinto.-Con data 23 de xaneiro de 1998, o Xurado
Provincial de Montes Veciñais en Man Común da
Coruña, ditou resolución na que se acordaba non
cualificar como veciñal o monte denominado Rece-
bés ou Costa do Sal, baseándose en que o xurado
entende que se está a discutir un tema relativo á
titularidade privada do monte que debe ser subs-
tanciada ante os tribunais da xurisdicción ordinaria.

Sexto.-Con data 12 de maio de 1998, o Tribunal
Superior de Xustiza de Galicia admite a trámite o
recurso contencioso-administrativo interposto polos
promotores da clasificación do monte denominado
Recebés ou Costa do Sal contra a resolución do Xura-
do Provincial de Montes Veciñais en Man Común
da Coruña de non clasificación como veciñal do cita-
do monte.

Sétimo.-Con data do 24 de outubro de 2002 o Tri-
bunal Superior de Xustiza de Galicia dita sentenza
en que se anula a resolución do xurado provincial
do 23 de xaneiro de 1998, ordenando que se dite
nova resolución fundamentando, de xeito motivado,
se o monte viña sendo aproveitado consuetudina-
riamente polos veciños.

Oitavo.-Con data 10 de abril de 2003 o Servizo
de Montes e Industrias Forestais da Delegación Pro-
vincial da Consellería de Medio Ambiente da Coruña
emite informe de campo no que no referente ao apro-
veitamento do monte pon de manifesto o seguinte:
«En canto ao aproveitamento do monte por parte
dos veciños da parroquia, só se puido verificar na
visita, a presenza dunhas poucas cabezas de gando
equino, pastando polo monte (procedencia desco-
ñecida) e un rudimentario peche na parcela de cas-
tiñeiros que denota certa carga gandeira na zona.
Non se observou ningún outro signo que faga pensar
noutros aproveitamentos diferentes (cinexéticos,
madeirables, micolóxicos, etc.). O axente forestal
que tivo asinado o monte indica que ao longo dos
anos, puido comprobar a existencia de cabalos en
toda a superficie, gando vacún nas zonas rasas e
cerca dos castiñeiros, sen poder precisar en ambos
os casos a propiedade das reses. Por outro lado,
destaca episodios illados de aproveitamento de
leñas, principalmente de xestas. Resulta importante
lembrar que no ano 1999 un gran incendio afectou
a grande parte do monte condicionando a súa estru-
tura e borrando antigos indicios de aproveitamento
comunal».

Fundamentos de dereito.
Primeiro.-O Xurado Provincial de Montes Veciñais

en Man Común da Coruña ten xurisdición e com-

petencia para coñecer deste expediente segundo o
disposto nos artigos 9 e 10 da Lei 13/1989, do 10
de outubro, de montes veciñais en man común.

Segundo.-O expediente tramitouse segundo o pre-
ceptuado na Lei 13/1989, do 10 de outubro, de mon-
tes veciñais en man común e o seu regulamento
aprobado polo Decreto 260/1992, do 4 de setembro.

Terceiro.-Para que un monte se poida cualificar
como veciñal en man común segundo o que dispón
a Lei 13/1989, do 10 de outubro, debe reunir as
seguintes características: 1) Que pertenza a unha
agrupación de veciños na súa calidade de grupo
social e non como entidade administrativa. 2) Que
se aproveite consuetudinariamente en réxime de
comunidade sen asinación de cotas polos membros
de cada agrupación na súa condición de veciños
comuneiros. 3) Que os veciños comuneiros residan
habitualmente con casa aberta dentro da área xeo-
gráfica sobre a que se asenta o grupo social que
tradicionalmente aproveitou o monte.

Cuarto.-Á vista do exposto, e do ordenado polo
Tribunal Superior de Xustiza de Galicia, hai que
analizar se se está a cumprir a premisa establecida
pola Lei do aproveitamento consuetudinario do mon-
te, que se pretende cualificar como veciñal en man
común, polos veciños da parroquia.

Neste sentido, hai que comezar por apuntar que
na documentación achegada polos promotores non
se establece de xeito indubitado que o monte fose
obxeto de aproveitamento, senón que se fai refe-
rencia a uns montes abertos e comúns en canto ao
pasto. Esta referencia non contravén o argumentado
polo concello de que o monte Recebés ou Costa do
Sal é un monte comunal, é dicir un monte de titu-
laridade pública que os veciños poden gozar. Por
outra banda, os promotores non achegan a este expe-
diente documentación na que se constate ningún
aproveitamento en concreto polos veciños da parro-
quia de Ois, e que o citado aproveitamento veña
facerse en réxime de comunidade sen asinación de
cotas.

Polo exposto, resulta fundamental, para aclarar se
o citado aproveitamento polos veciños se ven a pro-
ducir no monte, o informe de campo emitido polo
técnico do distrito forestal, que se transcribe na pre-
sente resolución, e á vista del, este xurado considera
que non existen indicios claros e suficientes para
afirmar, sen ningún xénero de dúbidas, que o monte
denominado Recebés ou Costa do Sal viñera sendo
aproveitado polos veciños da parroquia, en tanto que,
como se di no informe, practicamente o único que
se constatou foi a presenza dunhas poucas cabezas
de gando.

Por todo o exposto, e á vista da instrución do pre-
sente expediente, o xurado por unanimidade dos seus
membros acorda:

Non cualificar como veciñal en man común o monte
denominado Recebés ou Costa do Sal mentres que

non queda acreditado de xeito suficiente o seu apro-
veitamento consuetudinario polos veciños.

Contra a presente resolución poderase interpoñer
recurso potestativo de resposición ante o xurado no
prazo dun mes ou recurso contencioso-administrativo
ante o Tribunal Superior de Xustiza de Galicia no
prazo de dous meses, contado desde o día seguinte
ao da recepción da presente comunicación, segundo
o disposto na Lei 30/1992, do 26 de novembro, de
réxime xurídico das administracións públicas e do
procedemento administrativo común, modificada
pola Lei 4/1999, do 13 de xaneiro».

A Coruña, 4 de marzo de 2004.

Ana María Díaz López
Delegada provincial da Coruña

Resolución do 25 de marzo de 2004, da
Secretaría Xeral da Consellería de Medio
Ambiente, pola que se anuncia a licitación
polo sistema de concurso público, proce-
demento aberto, para a contratación do
servizo para a transformación e mellora
das redes meteorolóxicas e mantemento
das estacións da rede de meteoroloxía da
Consellería de Medio Ambiente.

1. Entidade adxudicadora.

1.1. Organismo: Consellería de Medio Ambiente.

1.2. Dependencia que tramita: Secretaría Xeral.

2. Obxecto do contrato.

2.1. Descrición do obxecto:

Lote 1: Servizo para a transformación e mellora
das redes meteorolóxicas.

Lote 2: Mantemento das estacións da rede de
meteoroloxía da Consellería de Medio Ambiente.

2.2. Prazo de execución.

Lote 1: 6 meses.

Lote 2: 12 meses.

3. Tramitación, procedemento e forma de adxu-
dicación:

3.1. Tramitación: ordinaria.

3.2. Procedemento: aberto.

3.3. Forma: concurso público.

4. Orzamento base de licitación:

Importe total: douscentos sesenta e sete mil dez
euros con setenta e catro céntimos (267.010,74 A).

Lote 1: douscentos sete mil dez euros con setenta
e catro céntimos (207.010,74 A).

Lote 2: sesenta mil euros (60.000 A).

5. Fianza provisional:

Lote 1: catro mil cento coarenta euros con vinte
e un céntimos (4.140,21 A).

Lote 2: non se exixe.

6. Fianza definitiva:

4% do orzamento de adxudicación do lote ou lotes
adxudicados.

7. Documentación e información.

7.1. Documentación:

Os pregos de cláusulas administrativas particu-
lares e de prescricións técnicas que rexerán esta
contratación, estarán á disposición dos interesados,
durante o prazo de presentación de proposicións,
na Subdirección Xeral de Xestión Orzamentaria e
Contratación, sita en San Lázaro s/n, Santiago de
Compostela e na páxina da internet: http://www.xun-
ta.es/contratacion/resultado.jsp?N=3663.

Para os efectos de información, as empresas que
retiren os pregos da páxina web, e estean interesados
en concursar a esta licitación, deberán enviar, ao
seguinte enderezo de correo electrónico: rosa.blan-
co.tubio*xunta.es, os datos que a seguir se rela-
cionan:

-No epígrafe asunto: obxecto do prego.

-Nome da empresa.

-Nº de teléfono.

7.2. Información.

Teléfono: 981 54 17 49.

8. Presentación das ofertas ou das solicitudes de
participación.

8.1. Data límite da presentación: ás 14.00 horas
do décimo quinto día natural a partir do seguinte
ao da publicación desta resolución neste diario; se
coincide en día inhábil trasladarase ao seguinte día
hábil.

8.2. Documentación que é preciso presentar: a
sinalada no punto 3 do prego de cláusulas admi-
nistrativas particulares.

8.3. Lugar de presentación:

a) Entidade: Rexistro Xeral da Consellería de
Medio Ambiente.

b) Enderezo: San Lázaro, s/n.

c) Localidade e código postal: Santiago de Com-
postela, 15781.

d) Cando a proposición se envíe por correo, o lici-
tador deberá xustificar a data de imposición do envío
na oficina de correos e anunciarlle ao órgano de
contratación, a remisión da mencionada oferta
mediante telegrama ou fax (981 54 17 50) no mesmo
día.

9. Apertura da documentación xeral (sobres A):

Realizarase no lugar antes indicado, as 13.00 horas
do oitavo día natural contado desde o seguinte ao








































































